
Nr. 277. 532 13. desember 1966. 

AUGLÝSING 

um viðauka og breytingar nr. 3 við sérlyfjaskrá, útgefna 30. september 1966. 

Frá og með 20. desember 1966 gengur í gildi viðauki og breytingar nr. 3, útgefnar 
í dag, við sérlyfjaskrá, útgefna 30. september 1965. 

Í dóms- og kirkjumálaráðuneytinu, 13. desember 1966. 

F. hr. 

Baldur Möller. 
Jón Thors. 

Nr. 278. 17. nóvember 1966. 

AUGLÝSING 

um breytingar nr. 7 á Lyfjaverðskrá I frá 1. marz 1963. 

Frá og með 20. nóvember 1966 ganga í gildi breytingar útgefnar í dag, á Lyfja- 
verðskrá I frá 1. marz 1963. 

Í dóms- og kirkjumálaráðuneytinu, 17. nóvember 1966. 

F. h.r. 

Baldur Möller. 

Jón Thors. 

Nr. 279. 19. nóvember 1966. 

REGLUGERÐ 

fyrir Hjúkrunarskóla Íslands. 

I. KAFLI 

Markmið og stjórn skólans. 

1. gr. 
Skólinn heitir Hjúkrunarskóli Íslands. Hann er heimavistarskóli og starfar 

undir yfirstjórn menntamálaráðherra. 

2. gr. 
Markmið skólans er að veita nemendum sínum hjúkrunarfræðslu samkvæmt 

kröfum hvers tíma og að efla andlegan þroska þeirra og hæfni til hjúkrunarstarfa. 

3. gr. 
Stjórn skólans annast 5 manna skólanefnd. Í nefndinni eiga sæti: Landlæknir, 

sem er formaður nefndarinnar, forstöðukona Landspítalans og 3 aðrir, sem ráðherra 
skipar, einn samkvæmt tillögu Hjúkrunarfélags Íslands, annan samkvæmt tillögu 
Læknafélags Íslands og hinn þriðja án tilnefningar, og skal hann vera sérfróður um 
skólamál. Skólastjóri hefur tillögurétt á fundum skólanefndar.

II. KAFLI 

Inntökuskilyrði. 

4. gr. 
Inntökuskilyrði skólans eru: 

1. Umsækjandi skal vera fullra 18 ára og ekki eldri en 30 ára, er skólavist hefst. 
Þó getur skólanefnd veitt undanþágu frá þessu ákvæði, ef sérstaklega stendur á. 

2. Umsækjandi má ekki hafa næman sjúkdóm eða kvilla, sem öðrum geti stafað 
hætta af eða orðið honum til trafala í námi og starfi. 

3. Umsækjandi skal hafa góða framkomu og óspillt siðferði. 
4. Umsækjandi skal hafa lokið landsprófi miðskóla, gagnfræðaprófi eða hlotið 

hliðstæða menntun. Umsækjendur, sem hlotið hafa frekari menntun, skulu ganga 
fyrir að öðru jöfnu. 

5. Heimilt er skólanum að láta umsækjendur ganga undir inntökupróf í einstök- 
um námsgreinum. Enn fremur má úrskurða inngöngu nemenda í skólann með 
hæfniprófi. 

5. gr. 
Umsóknir skulu sendar skólastjóra, og úrskurðar hann um þær. Sé um vafa- 

atriði að ræða, skal hann leita álits skólanefndar. 

III. KAFLI 

Námstími og námsefni. 

6. gr. 
Námstími skólans skal vera full 3 ár, þar með talin skólaleyfi, og hefst hann með 

námskeiði, sem má taka allt að 16 vikna tíma. 
Próf þau, er nemandi tekur að loknu fyrsta bóklega námskeiði, skulu skera 

úr um það, hvort hann telst hæfur til að hefja verklegt hjúkrunarnám. 
Eigi síðar en eftir 4 mánaða reynslutíma í verklulegu hjúkrunarnámi í sjúkra- 

húsi, skal fundur fastra kennara skólans, að fengnu áliti viðkomandi yfir- eða 
deildarhjúkrunarkvenna, skera úr því, hvort nemandi sé hæfur til að halda námi 
áfram. 

7. gr. 
Námið er bæði bóklegt og verklegt. Aðalhluti bóklega námsins fer fram í nám- 

skeiðum, en nokkur hluti þess jafnhliða verklega náminu. Á bóklegu námskeiðunum 
eru einnig verklegar námsæfingar. Verklega námið fer fram í Landspítalanum, öðr- 
um sjúkrahúsum og skyldum stofnunum eftir því, sem um verður samið af skóla- 
nefnd. 

8. gr. 
Í skólanum skal kenna þessar aðalnámsgreinar: Hjúkrunarfræði, heilsufræði 

og heilsuvernd, liffæra- og lífeðlisfræði, sjúkdóma- og sýklafræði, lyfjafræði, lyf- 
læknisfræði, handlæknisfræði, sálarfræði og geðsjúkdómafræði. 

Enn fremur skal kenna eftirtaldar undirnámsgreinar: Hjúkrunarsiðfræði, 
hjúkrunarsögu, eðlis- og efnafræði, næringarefnafræði og sjúkrafæði, barnasjúk- 
dómafræði, kvensjúkdómafræði og fæðingarhjálp. 

Eftirtaldar námsgreinar verða aukanámsgreinar: Félagsfræði, spitalastjórn, 
tilsögn nemenda og starfsstúlkna á sjúkradeildum, augnsjúkdómafræði, berklasjúk- 
dómafræði, háls-, nef- og eyrnasjúkdómafræði, húð- og kynsjúkdómafræði, tauga- 
sjúkdómafræði, geislalækningar, rannsóknir, svæfingar, hjálp í viðlögum og íþróttir.

9. gr. 
Á fyrsta bóklega námskeiðinu má kennsla standa yfir 16 vikur og skulu þar 

kenndar eftirtaldar námsgreinar: 
Almenn hjúkrunarfræði ................002200.2 00. senn 145 stundir 
Hjúkrun lyflæknis- og handlæknissjúklinga (inngangur) ........... 11 — 
Hjúkrun gamalmenna og ellisjúkdómar ..........0.2.000000 00.00.0000. 10 — 
Heilsufræði og heilsuvernd ...............20..0. 00 .n 00 sn 33 — 
Liffæra- og lífeðlisfræði ................02.0000.. 00 00nn rr 75 — 
Sjúkdóma- og sýklafræði (bókleg og verkleg) ............0.0.0...... 48 — 
Lyfjafræði ....................02220000 000 sver 11 — 
Sálarfræði ..............2..20.00 0000 28 — 
Hjúkrunarsiðfræði ................2000 0000 n ene ns 2 — 
Hjúkrunarsaga ...................200 0000 ne ser DD — 
Eðlis- og efnafræði (bókleg og verkleg) .........0000000000 0000... 37 — 
Félagsfræði ................0.02000 000 .ns sn 5 — 
Spítalastjórn .............220002 000 00 5 — 
Hjálp í viðlögum ...............0.0000 00 ss nn 14 — 
Leikfimi og starfsstellingar ................02.0.0 0... 10 — 
Námsleiðbeiningar, fyrirlestrar, ritgerðir o. fl. ...................... 26 — 

Alls 485 stundir 

Annað bóklegt námskeið fer fram, er nemandi hefur lokið fyrsta verklega 
námstímabilinu, sem nær yfir 27—30 vikur. Kennsla má standa yfir 13 vikur, og 
skulu þar kenndar eftirtaldar námsgreinar: 

Almenn hjúkrunarfræði ................00.0000 0000 00 nn 28 stundir 
Líffæra- og lífeðlisfræði ..................002200.e.nen 10 — 
Lyfjafræði, lyflæknisfræði og hjúkrun ..............0.200000 00.00.0000. 85 — 
Handlæknisfræði og hjúkrun ...............0.00 0... sn senn 53 —- 
Sálarfræði ............0.0022000000 00. 28 — 
Geðsjúkdómafræði og hjúkrun .............020202000 0000... 35 — 
Hjúkrunarsiðfræði .................000.0..ss sens 5 — 
Hjúkrunarsaga ...............22.02000 00 eens 23 — 
Næringarefnafræði ..................2200000.seeeserss sr 2 — 
Sjúkrafæði ..............000000020 0000 sr rr 12 — 
Barnasjúkdómafræði og hjúkrun ..............22000000 0... 00... 45 — 
Kvensjúkdómafræði og hjúkrun .............00.022000. 0000... nv... 1 — 
Húð- og kynsjúkdómafræði og hjúkrun .............0.000.0 00. 00... 11 — 
Leikfimi og starfsstellingar ...............0020.00..e enn 10 — 
Námsleiðbeiningar, fyrirlestrar o. fl. ...........002.000 00... nn 10 — 

Alls 395 stundir 

Þriðja bóklega námskeiðið fer fram, er nemandi hefur lokið öðru verklega 
námstímabilinu, sem nær yfir 49 vikur. Kennsla má standa yfir 7 vikur og 
skulu þar kenndar eftirtaldar námsgreinar: 

Almenn hjúkrunarfræði ...............20.0000.0.nse senn 20 stundir 
Heilsufræði og heilsuvernd .............000000 00 0000 eee 23 — 
Liffæra- og lífeðlisfræði .................200.2.00. ec nne0 een 5 — 
Lyflæknisfræði og hjúkrun, taugasjúkdómafræði og hjúkrun ........ 790 — 
Handlæknisfræði og hjúkrun .............02200 000... .v0nnsr 43 —

Sálarfræði ...........0020.20000 00 23 stundir 
Fæðingarhjálp og hjúkrun .............000.0 0... senn 18 — 
Námsleiðbeiningar, fyrirlestrar o. fl. ...............00.0 000... nn. 6 — 

Alls 210 stundir 

Fjórða bóklega námskeiðið fer fram, er nemandi hefur lokið þriðja verklega 
námstímabilinu, sem nær yfir 27—-29 vikur. Kennsla má standa yfir 2 vikur, og skulu 
þar kenndar eftirtaldar námsgreinar: 

Hjúkrunarsiðfræði ..............2....0022.0002.00n00ne ö stundir 
Hjúkrunarsaga ................0000220 000 sens ss 5 — 
Félagsfræði ..................0200 000 nneens sr 5 —- 
Spitalastjórn ............220.0000ss sens 5 —- 
Tilsögn nemenda og starfsstúlkna á sjúkradeildum .................. 5 
Augnsjúkdómafræði og hjúkrun ...............2.00..0.. esne. 1 — 
Háls-, nef- og eyrnasjúkdómafræði og hjúkrun ..............00.00.... 8 — 
Berklasjúkdómafræði og hjúkrun ..............0000. 0... sn... 1 — 
Rannsókmir .............002.2000000000 ns 8 
Námsleiðbeiningar, fyrirlestrar o. fl. ...........0..0.00.0 000... n nr. óð — 

Alls 60 stundir 

10. gr. 
Á verklegu námstímabilunum skulu nemendur fá bóklega kennslu og sýnikennslu 

2 
allt að 380 kennslustundir samtals í eftirtöldum námsgreinum: 

Almennri hjúkrunarfræði, 
lyfjafræði, 
lyflæknisfræði og hjúkrun, 
handlæknisfræði og hjúkrun, 
geðsjúkdómafræði og hjúkrun, 
barnasjúkdómafræði og hjúkrun, 

kvensjúkdómafræði og hjúkrun, 
fæðingarhjálp og hjúkrun, 
geislalækningum og hjúkrun og 
svæfingum. 

11. gr. 
Verklega námið skal fara fram í eftirtöldum stofnunum eða sjúkradeildum 

og standa yfir sem næst þann tíma, sem hér er nefndur: 

Lyflæknisdeildum „...............2.020. 0. .s sn 25 vikur 
Handlæknisdeildum ..................02000. 0... sess 25 — 
Kvensjúkdóma- og fæðingardeildum ...............000000 0000 n 0... 10 — 
Skurð- og slysastofum ...........0..2.0000sss ess 10 — 
Barnadeildum ..................2.0..0.sssssnss ss 12 — 
Geðveikrahæli ................2.22.00000 0. senss rr 10 — 
Húð- og kynsjúkdómadeild, berklahæli eða taugasjúkdómadeild ...... 8 — 
Enn fremur verða nemendur við heilsuverndarnám og heimahjúkrun í 2 — 

Alls 102 vikur

12. gr. 
Skylt er þeim stofnunum, er hafa nemendur í verklegu námi, að veita þeim 

tilsögn í samráði við þá hjúkrunarkennara, sem hafa umsjón með námi þeirra í 
viðkomandi stofnunum eða deildum. 

IV. KAFLI 

Próf og einkunnir. 

13. gr. 
Próf fara fram í lok námskeiða í öllum aðalnámsgreinum skólans og í öðrum 

námsgreinum samkvæmt ákvörðun skólanefndar, að fengnum tillögum skólastjóra. 
Próf þau, er tekin eru í lok fyrsta námskeiðs, skera úr um það, hvort nemandi telst 
hæfur til að hefja verklegt nám, sbr. 6. gr. 

14. gr. 
Próf í bóklegum námsgreinum skulu vera munnleg eða skrifleg samkvæmt 

ákvörðun kennara, skólastjóra og prófdómara, en munnleg og verkleg í hjúkrunar- 
störfum. 

15. gr. 
Einkunnir skulu gefnar í heilum tölum og tíundu hlutum frá 0 upp í 10. Sami 

einkunnastigi gildir fyrir bóklegt og verklegt nám. 
Þegar verklegt próf fylgir námskeiði, skal gefa tvær aðaleinkunnir, aðra fyrir 

hið verklega nám, hina fyrir bóklegar námsgreinir. Á lokaprófi skal á sama hátt 
gefa tvær aðaleinkunnir. 

16. gr. 
Að lokinni námsdvöl á sérhverri sjúkradeild fær nemandinn einkunnir, sem 

deildarhjúkrunarkona og aðstoðarhjúkrunarkonur, ásamt hjúkrunarkennara, gefa 
nemandanum í sameiningu. Fái nemandi lægri einkunn en 5 í einhverjum lið og 
léleg ummæli á einkunnaseðli frá stofnun eða deild, skal á fundi hjúkrunarkennara 
og viðkomandi yfir- eða deildarhjúkrunarkonu taka afstöðu til þess, hvort nem- 
andi teljist hæfur til að halda áfram námi. 

Auk þess skal nemandi taka verklegt próf í hjúkrunarstörfum á sjúkradeild 
að loknum reynslutíma og í lok námstímans. 

Taka skal meðaltal af þeim einkunnum, sem nemandinn fær á reynslutíma í 
verklegu námi og þeirri einkunn, sem fæst á verklegu prófi að loknum reynslutíma, 
sbr. 6. gr. 

Enn fremur skal taka meðaltal af þeim einkunnum, sem nemandinn fær í verk- 
legu námi síðar á námstímanum, og einkunn, sem gefin er fyrir lokapróf í hjúkrunar- 
störfum í lok námstímans. 

17. gr. 
Á lokaprófi hvers námskeiðs þarf lágmarkseinkunnina 6 í hjúkrunarfræði, 5 í 

heilsufræði og heilsuvernd, líffæra- og lifeðlisfræði, lyflæknis- og lyfjafræði og 
handlæknisfræði og 4 í öðrum aðalnámsgreinum. 

Í öðrum námsgreinum fellir einkunnin 1 í fleiri en einni námsgrein. 
Til að standast lokapróf skólans þarf einkunnina 5 í aðaleinkunn. 
Aðaleinkunn í bóklegum námsgreinum skal finna með því að taka meðaltal af 

einkunnum allra námsgreina, og skulu brot, sem út koma, látin haldast með tveimur 

tugastöfum. 
Aðaleinkunnir: 5-—-6.99 teljast 3. einkunn. 

— 6---7.24 — 2. — 
— 125-899 — 1. — 
— 9—10 — ágætiseinkunn.

18. gr. 
Landlæknir skipar prófdómara í aðalnámsgreinum skólans, að fengnum tillög- 

um skólastjóra, einn í hverri námsgrein. 

Á lokaprófum dæmir kennari og prófdómari, en í öðrum prófum dæma kenn- 
arar hver hjá öðrum. 

19. gr. 
Kennarar og prófdómarar skólans semja prófverkefni í aðalnámsgreinum og 

dæma úrlausnir. Í öðrum námsgreinum semja kennararnir prófverkefni hver Í 
sinni grein. 

20. gr. 
Kennarar skólans skulu í samráði við umsjónarkonu heimavistar og skólastjóra 

sefa nemendum vitnisburð fyrir umgengni, framkomu og stundvísi. 

21. gr. 
Standist nemandi ekki próf í einni eða tveimur aðalnámsgreinum, má skóla- 

stjóri í samráði við kennara og prófdómara leyfa honum að endurtaka það síðar. 
Ekki má þó endurtaka prófið oftar en einu sinni. 

Hið sama gildir um þá, er falla í öðrum námsgreinum. 
Sé um verklegt lokapróf á einhverri sjúkradeild að ræða, skal lengja náms- 

tímann á þeirri deild eða annarri, eftir ákvörðun ofangreindra aðila. 

22. gr. 
Að loknu skriflegu prófi tekur kennari við úrlausnum, leiðréttir þær og dæmir, 

en síðar prófdómari, ef um aðalnámsgrein er að ræða, og koma þeir sér saman 
um einkunn. Ef ágreiningur verður um einkunn, hvort heldur er fyrir munnlega 
eða skriflega úrlausn, skal taka meðaltal af einkunnagjöf kennara og prófdómara. 

23. gr. 
Við skrifleg próf má nota þau gögn ein, sem skólastjóri og prófdómari leyfa. 

Nemendur, sem staðnir eru að því að nota óleyfileg gögn eða hafa rangt við á próf- 
um, hafa fyrirgert rétti til að ljúka prófi í það sinn. Skal minna nemendur á þetta 

ákvæði, áður en skrifleg próf hefjast. 

24. gr. 
Prófeinkunnir, er nemandi fær í lok hvers námskeiðs, skulu færðar inn í 

einkunnabók nemandans. 
Í lok verklegs námstímabils í stofnun eða deild fær nemandi einkunnaseðil. 
Nemandi, er lokið hefur prófum frá skólanum, skal fá prófskírteini, er sýnir 

lokaeinkunnir þær, er hann hefur hlotið í skólanum, svo og aðaleinkunnir. Enn 

fremur fái hann afhent merki skólans. 
Skírteinið skal undirritað af skólastjóra og formanni skólanefndar. 

25. gr. 
Prófskirteinið gefur nemandanum réttindi að lögum til hjúkrunarstarfa hér 

á landi. 

V. KAFLI 

Kennarar skólans og annað starfsfólk. 

26. gr. 
Skólastjóri og fastir kennarar skólans eru starfsmenn ríkisins og taka laun 

úr ríkissjóði samkvæmt gildandi ákvæðum um laun opinberra starfsmanna á hverj- 
um tíma. 

B67

Ráðherra setur og skipar kennara að fengnum tillögum skólanefndar og skóla- 

stjóra. 
Til þess að geta orðið settur eða skipaður kennari við skólann þarf: 

1. stúdentspróf eða aðra fullnægjandi menntun, 
2. að hafa lokið prófi frá Hjúkrunarskóla Íslands eða sambærilegum skóla, 
3. að hafa starfað við hjúkrun í 2--3 ár á lyflæknis-, handlæknis- og barnadeild- 

um, verið a. m. k. % ár aðstoðardeildarhjúkrunarkona eða aðstoðaryfir- 
hjúkrunarkona. Ef um karlmann er að ræða, gilda hliðstæð ákvæði. 

4, að hafa lokið prófi hjúkrunarkennara frá viðurkenndum skóla, 
5. heilbrigðisvottorð. 

Eigi má skipa kennara fyrr en eftir 2ja ára reynslutíma. 
Nú sækir enginn, sem fullnægir þessum skilyrðum, um lausa kennarastöðu, 

og skal þá skólanefnd og fræðslumálastjórn leitast við að fá hæfan mann, og má 
að tveimur til þremur árum liðnum, skipa hann í stöðuna, enda komi til meðmæli 

skólastjóra. 4 

27. gr. 
Til þess að geta orðið settur eða skipaður skólastjóri þarf að uppfylla skilyrði 

26. gr. og auk þess að hafa verið hjúkrunarkennari með góðum árangri og hafa 
sótt námskeið í stjórn hjúkrunarskóla. 

Nú sækir enginn um stöðuna, sem fullnægir þessum skilyrðum, og skal þá, að 
fengnum tillögum skólanefndar, setja skólastjóra til eins árs Í senn. Þó má að tveim 

s 
til þrem árum liðnum skipa í stöðuna, enda komi til meðmæli skólanefndar. 

28. gr. 
Menntamálaráðuneytið getur, að fengnum tillögum skólastjóra og skólanefndar, 

ráðið einn af föstum kennurum skólans skólastjóra til aðstoðar og nefnist hann 
yfirkennari. 

29. gr. 
Skólastjóri eða kennari, sem settur er eða skipaður, skal gegna störfum sam- 

kvæmt erindisbréfi, er ráðherra setur, að fengnum tillögum skólanefndar. 

30. gr. 
Nú hefur kennari (skólastjóri) gegnt embætti í 10 ár og óskar að hverfa frá 

störfum í eitt ár til að efla þekkingu sína og kennarahæfni, og skal hann þá senda 
fræðslumálastjóra beiðni um orlof ásamt greinargerð um, hvernig hann hyggst 

verja orlofsárinu. Ef menntamálaráðuneyti og fræðslumálastjóri telja þá greinar- 

gerð fullnægjandi, getur ráðuneytið veitt kennaranum (skólastjóranum) ársorlof með 
fullum launum. Engum skal þó veita slíkt orlof nema einu sinni. Beiðni um orlof 
skal senda fræðslumálastjóra með árs fyrirvara. Fræðslumálastjóri veitir kennur- 
um, sem þess óska, leiðbeiningar um, hvernig orlofsári skuli varið, en allir verða 
þeir að gefa fullnægjandi skýrslu um störf sín að orlofsári loknu, að viðlögðum 
launamissi fyrir það ár. Menntamálaráðuneytið setur, að fengnum tillögum fræðslu- 
málastjóra, nánari reglur um framkvæmd orlofs kennara. Skal þess gætt, að það 
trufli ekki störf skólans eða torveldi þau. 

sl. gr. 
Skólastjóri hefur umsjón með starfi og rekstri skólans. Hann skal hafa eftirlit 

með því, að kennarar og aðrir starfsmenn skólans ræki skyldur sínar samkvæmt 

erindisbréfi og fyrirmælum.

Skólastjóri skal kalla saman kennarafundi, þegar þurfa þykir, og stjórna þeim. 
Fastir kennarar eru skyldir að mæta á kennarafundum, og stundakennara má boða 
á fundi, ef ræða skal mál, sem kennslu þeirra varðar. Kennarafundir skulu vera 

ráðgefandi um stjórn skólans. 

32. gr. 
Skólastjóri skal hafa yfirumsjón með nemendum og námi þeirra, bæði bóklegu 

og verklegu. 

33. gr. 
Menntamálaráðuneytið ákveður tölu fastra kennara að fenginni tillögu skóla- 

stjóra og skólanefndar. 

34. gr. 
Um laun og starfskjör skólastjóra og kennara fer eftir kjarasamningi (kjara- 

dómi), sbr. lög nr. 55/1962, um kjarasamninga opinberra starfsmanna. 

9ð. gr. 
Skólastjóri ræður stundakennara og annað starfsfólk skólans í samráði við skóla- 

nefnd og eftir því, sem fé er veitt til í fjárlögum. 

36. gr. 
Skólastjóri felur einum kennara umsjón með hverju námskeiði, og skal sá kenn- 

ari fylgjast sem bezt með framför og ástundun nemenda og gefa skólastjóra skýrslu 
um þau atriði. 

37. gr. 
Gera skal kröfur til, að sérhver starfsmaður skólans sýni prúðmennsku í 

framkomu og samvizkusemi í störfum og stuðli á þann hátt að því að vera nemend- 
um til fyrirmyndar. 

Kennarar skulu hvetja nemendur til að temja sér hæversku og prúðmannlega 
framkomu í skólanum og utan hans. 

VI. KAFLI 

Starfsskipting og stundaskrá. 

38. gr. 
Skólastjóri skiptir störfum með kennurum við kennslu, eftirlit og umsjón í 

skóla, próf eða önnur störf. Hann semur eða lætur semja stundatöflur og skipar 
nemendum í flokka. Gæta skal hann hagsýni í verkaskiptingu bæði með tilliti til 
nemenda, kennara og rekstrarkostnaðar skólans. 

39. gr. 
Daglegur starfstími kennara í skólanum skal vera samfelldur, nema skólastjóri 

og kennarar eða kennarfundur verði ásáttir um annað. 
Starfstími skólans skal vera á tímanum frá kl. 8—17, með matarhléi á venju- 

legum matmálstíma. 
Á laugardögum skal kennslu lokið kl. 12.00, nema sérstaklega sé um annað samið. 

40. gr. 
Skólastjóri skal kynna sér störf kennara í skólanum og árangur þeirra. Þá skal 

hann leiðbeina kennurum eftir föngum og þá einkum þeim, sem litla kennarareynslu 
hafa.

VII. KAFLI 

Um nemendur skólans. 

41. gr. 
Nemendur skulu temja sér prúðmannlega framkomu, reglusemi og hreinlæti í 

skóla og utan, sýna skólastjóra, kennurum og öðru starfsfólki hæversku og hlýðni 
og rækja nám sitt af alúð og stundvísi. 

42. gr. 
Nemendum er skylt að takast á hendur umsjón í skólanum eftir fyrirmælum 

skólastjóra. 

43. gr. 
Nemendur, sem geta ekki stundað nám, bóklegt og/eða verklegt, sökum veik- 

inda eða annarra gildra ástæðna, skulu tilkynna skólastjóra eða umsjónarkennara 
það, og grennslast þeir eftir ástæðum, ef þörf þykir. Eigi er skylt að taka önnur 
læknisvottorð gild en vottorð skólalæknis. 

44. gr. 
Nú forfallast nemandi frá bóklegu námi lengur en % hluta námskeiðsins, og 

líkur benda til, að hann muni eigi ná prófi í lok þess, þá getur hann, hafi hann 
lokið fyrsta námskeiði, haldið áfram verklegu námi og komið aftur inn í sams konar 
bóklegt námskeið síðar, eftir nánari ákvörðun skólastjóra. 

Forfallist nemandi frá verklegu námi vegna veikinda lengur en 4 vikur á öllum 
námstímanum, lengist verklega námið sem því svarar. 

Hverfi nemandi frá námi í lengri tíma en 6 mánuði og óski þá eftir að hefja 
nám að nýju, skal skólastjóri og kennarafundur ákveða, hvort leyfa skuli, svo og 
hvort nemandinn eigi að endurtaka hluta af námi sínu. 

45. gr. 
Nú veldur nemandi skemmdum á eignum skólans, og ber honum þá að bæta 

þær samkvæmt mati eða greiða viðgerðarkostnað. 

VIII. KAFLI 

Um aga og reglu. 

46. gr. 
Agi skólans skal miða að því að halda uppi reglu og efla með nemendum iðju- 

semi, hófsemd og prúðmennsku. Skulu kennarar, nemendur og annað starfsfólk 
leitast við í sameiningu að glæða heilbrigðan anda í skólanum. 

47. gr. 
Óleyfilegt er að hafa áfengi um hönd í húsakynnum skólans eða á samkomum 

á skólans vegum. Sama gildir um aðrar stofnanir, þar sem nemendur dveljast við 
nám. Brjóti nemandi gegn þessu, skal skólastjóri eða forstöðukona viðkomandi 
stofnunar vanda um við hann og áminna. Skipist nemandi eigi við áminningu, 
getur það varðað brottrekstri úr skóla um stundarsakir eða fyrir fullt og allt. 

Komi nemandi til verklegs náms undir áhrifum áfengis eða neyti þess við 
hjúkrunarstörf, skal hann tafarlaust hætta starfi og koma eigi aftur Hl starfs, 

, 
meðan mál hans er í athugun. Skylt er að tilkynna skólastjóra þetta þegar í stað.

48. gr. 
Ef nemandi gerist brotlegur við reglugerð skólans á annan hátt en að framan 

greinir, hagar sér ósæmilega, sýnir megna vanrækslu, vist hans í skólanum telst 
skaðleg fyrir skólann eða gagnslaus honum sjálfum að áliti skólastjóra og kenn. 
ara, má víkja honum úr skólanum um stundarsakir. En telji kennarafundur 
nauðsynlegt að vísa honum úr skólanum að fullu og öllu, skal til þess leita sam- 
þykkis skólanefndar. 

49. gr. 
Heimilt er skólastjóra með samþykki skólanefndar að setja sérstakar heima- 

vistarreglur fyrir nemendur. 
Skylt er nemendum að hlíta öllum settum reglum skólans. 

50. gr. 
Komi kennari til starfa undir áhrifum áfengis, neyti þess í hýbýlum skólans 

eða á samkomum á skólans vegum og vanræki störf sín sakir áfengisneyzlu, ber 
skólastjóra að gera skólanefnd aðvart, og getur slíkt brot varðað stöðumissi. 

51. gr. 
Sé um aðrar þungar sakir að ræða á hendur kennara og hann láti eigi skipast 

við áminningu, getur skólanefnd vikið honum úr starfi um stundarsakir fyrir- 
varalaust, en tilkynna skal nefndin menntamálaráðuneyti það tafarlaust. 

IX. KAFLI 

Framhaldsnám og námskeið. 

52. gr. 
Skólanum skal heimilt, að fenginni sérstakri fjárveitingu, að veita framhalds- 

menntun í hjúkrunarfræðum. Einnig má skólinn halda sérnámskeið í hjúkrunar- 
fræðum fyrir aðra í því skyni að gera þá færa um að taka að sér takmörkuð hjúkr- 
unarstörf. 

Skulu nemendur þessir þreyta próf að námi loknu og fá viðurkenningu skólans 
fyrir. 

X. KAFLI 

Ákvæði til bráðabirgða. 

53. gr. 
Menntamálaráðuneytinu er heimilt að fela skrifstofu ríkisspítalanna eða öðr- 

um aðila að sjá um fjárreiður skólans. 

54. gr. 
Reglugerð þessi er sett samkvæmt lögum nr. 35/1962, um Hjúkrunarskóla Ís- 

lands, og fellur þá úr gildi reglugerð fyrir Hjúkrunarkvennaskóla Íslands frá 19. 
marz 1949. 

Reglugerð þessi öðlast þegar gildi og kemur til framkvæmda eins fljótt og við 
verður komið samkvæmt ákvörðun ráðuneytisins. 

Menntamálaráðnneytið, 19. nóvember 1966. 

Gylfi Þ. Gíslason. 

Birgir Thorlacius.


